
Horretaz galdetu diote Britainia
Handiko ezkertiarren irakurgaia den
Red Pepper (Piper Gorri) hilabeteka-
rian. Shutten iritzian gakoa ez da
hainbestetan aipatu den dirugosea
edo gehiegizko irrikia. �Dirugosea
sintoma da, beti egon baita gure
artean, Adan eta Ebaren garaietatik�.
Nor edo zer da orduan errudun?

Krisi honen erruduntzat jotzen
diren beste osagaiak ere �sub-prime
hipotekak, liberalizazioa, aberatsen
lapurreta, herritarren zorpetze ezin
jasana...� sintomak dira. Shutten
aburuz, kapitalismoa aurrera egin
ezinean harrapatuta dago 1970etako
hamarkadatik eta 30 urteotan men-
debaldeko gobernu eta finantzetako
eliteak saiatu dira hondamendia
saihesten. Hona zertan datzan hon-
damendiaren sustraia. Shuttentzako,
1970etatik kapitalismoak ez du lortu
hainbeste aldarrikatu duen hazkunde
ekonomikoa, eta aldiz 30 urteotan
kapitalaren errendimenduak eten
gabe joan dira txikiagotzen.

Bilakabide hau ulertzeko Karl
Marxengana jo behar da. Kapitalis-
moa ondasunak metatzeko sistema
izanik, Marxek zioen sortutako ete-
kinak ezin zituztela beren jabeek
osorik kontsumitu, eta soberakinok
merkatuan inbertitu behar zituztela,
hauek etekin gehiago sor zezaten,
horrela kate luze batean. Noiz arte?
Produkzioa eten gabe handituz doa-

KAPITALISMOAK NORAEZEAN EGON
behar du ekonomialaririk kritikoenei
prentsa ekonomikoan ere lekua
eskaintzen zaienerako. Hain geratu
dira lotsagarri ekonomialari akade-
mikoak, krisiaren etorrera usaindu
ere egin ez dutelako, non eta azken
aldian heterodoxoen iritziek oihar-
tzun handia baitute.

Hori suertatu zaio Harry Shutt-i.
Berrikitan Financial Times egunkari
ultraliberalak Shutten gutuna publi-
katu zuen: �Ahaztu ezazue nazionali-
zazio politika honekin zulotik atera-
ko gaituzteneko ametsa� zeraman
izenburu. �Orain dela urte bete ziu-
rrenik ez zidaten argitaratuko� esan
du egileak. Izan ere, ekonomialari
hortodoxoek zikloak eta krisiak gain-
dituak zirela ospatzen zuten bitar-
tean, Harry Shutt aholkulari eta ira-
kasle ingelesak The Decline of
Capitalism liburua plazaratua zuen.
Eta 2004an, ekonomia kapitalista
beronean zebilenean, honela idatzi
zuen: �Balizko �mirari� ekonomiko
honen oinarrian dauden gezurrak eta
finantzazko delituak orain hasi dira
agerian geratzen finantzen krisiaga-
tik. Nabarmena da krisi hau dela
mundua astindu duen katastrofikoe-
na 1930etako depresioa ekarri zuen
1929-31ko krisi hartatik gaurdaino�.

Hala ere, Harry Shutten ideien
artean hori baino interes handiagoa
pizten du krisiaren jatorriaz dioenak.

nez, iristen omen da une bat non
kontsumitzaileek ezin duten ekoiz-
tutako guztia irentsi. Merkatua ito
egiten da orduan eta errezesio edo
atzerakada dator. Horrekin batera
dator kapital eta lanpostu suntsike-
ta. Atzeraldia. Beranduago berriro
hasiko da metaketa prozesua.

Zikloen jokabidea horrela ikusi
badute urte luzez ekonomialariek,
gertatu da Mendebaldeko buruza-
giek beren estrategia ekonomikoa
oinarritu dutela zikloaren beherako
aldia saihestu edo mugatzean. Gaur
Britainia Handiko lehen ministro
den Gordon Brownek ospetsu egin
zuen harako esaera hura, ekonomia-
ren berotze eta lehertzeko joera
bukatua zela zioena. Zer egin zuten
horretarako?

Atzeraldiak esportatzen 
Beheraldi ekonomikoa saihesteko
ahaleginen estrategian kokatu ditu
Shuttek azken hamarkadotako hain-
bat neurri: kredituen ugaltze izuga-
rria, herritarrak etxeetan zorpetu
zitezen xaxatzea, finantzen arauak
ahuldu edo deuseztea, estatuen zer-
bitzuak pribatizatzea, eta abar.

Hala eta guztiz ere herritarren
eskariak behar baino ahulago iza-
ten jarraitzen zuenez �kapitalak
behar zuenerako� espekulaziora jo
zuten dirudunek. Azken finean,
espekulazioen funtsa apustuetan

Harry Shutt krisiaz: 
30 urtez mozorrotu
dugun atzeraldia da

Net Hurbil

Gizon honek 2005ean honako tituludun liburua plazaratu
zuen: Kapitalismoaren gainbehera: Bere burua araututako
etekin sistema batek biziraun ote dezake?. Harry Shutt
ekonomialariak dio orain lehertu den krisia 30 urteotan
eduki dugula buru gainean eta luzaz iraungo duela.

Interneten www.shorpy.com guneak
erakusten duen irudi honetan, 1930eko
hamarkadako langabetu bikote amerikarra
dager, Depresio Handiaren garaian. Harry
Shutt ekonomialariaren aburuz, antzeko
tamaina eta luzerako atzeraldi
ekonomikoan sartu gara. Hogeita hamar
urtetan atzeratu omen du kapitalismoak
beherakako ziklo hau, bestela ezin lortuzko
etekinak eskuratzeko espekulazioan
murgilduz eta, bestetik, krisiak
periferietara esportatuz. Baina krisia iaztik
bere gordinean lehertuta dago. Shutten
ustez ekonomia berriro arautu behar da,
besteak beste enpresen erantzukizun
mugatua zorrotz aldatuz, hilabeteotan argi
erakutsi delako korporazioek ekonomian
eragindako matxurak gero gizarte guztiak
ordaindu behar dituela. 

itxaropena sozialdemokrata eta
ezkerreko keynestar askok. Shutt
ez dago ados. �Atzeraldi latza
egongo da eta tarte horretan gure
bizimoduak jasanezinezko jipoia
nozituko du (.. .) Jendeek beren
kontabilitateak berregin beharko
dituzte eta gastatu baino gehiago
aurreztu egin beharko dute�.

Milioika izango dira galtzaileak.
Eta hauek hasi dira batean eta bes-
tean haserrea adierazten, grebak
direla edo matxinadak. Zer egin?

Shuttek ez du aldar rikatzen
antzinako marxistek bezala pro-
dukzio tresnen nazionalizazioa.
Baina bai proposatzen du moztu
egin behar dela enpresen erantzu-
kizun mugatuaren ideia. Nahi
baduzu inber titu ur re meategi
batean Angolan, zoaz eta egizu,
baina gauzak oker tzen badira,
erantzukizun guztiak hartu zure
gain. Osterantzean, enpresen eran-
tzukizun mugatua pribi lej ioa
denez, interes publikoak arautu
behar du, izan industria edo banku.

Red Pepperreko kazetariak ohar-
tarazten dio Shutti ideiok ez dituz-
tela establishmentean kontutan
hartuko. �Ugazaba handiek, politi-
kariek eta kazetariek piperrik ez
dakite gauzotaz, haiek ur gainean
f lotean jar raitzearekin aski lan
dute. Baina ikusi nahi ezak muga
dauka (...) Gertatzen denean etxe-
tik kalera ezin zarela irten atrakatu-
ko zaituzten beldurrez, orduan
besterik iritziko diote�. n

www.argia.com/nethurbil.php 
helbidean, gai honi buruzko informazio
gehiago eta Interneteko loturak.

Hainbeste urtez arazo estruktu-
ral bat estaltzen aritu izanagatik,
oraingo atzeraldia askoz larriagoa
izanen omen da lehenago gertatu
izan balitz baino. �Nire ustez, haz-
kunde negatiboa ikusiko dugu
gutxienez ondorengo bi edo hiru
urtetan eta ez nitzateke harrituko
bost edo hamar urtetan ere gerta-
tzea. Honako hau depresioa izanen
da�.

Shutten ustez kapitalismoak ez
dauzka krisi honetatik ateratzeko
duela urte batzuk zeuzkan tresnak.
Kalkuluetatik kanpo ateratzen
badituzu kontsumoa kreditu bidez
berotu ahal izatea eta etxegintzaren
espekulazioa, geratzen zaizkizu
Internet, zerbitzuen sektorea eta
teknologia berdeak. Horretan dute

datza: diru bat jokatzen dut baietz
halako produktu eta zerbitzu gares-
titu, baietz halako etekin handitu...
eta segi aurrera.

�Azken 30 urteok �dio Shuttek�
eman ditugu hondamendiaren
eguna atzeratzen. 1974-5ekoa izan
zen Bigarren Mundu Gerraz geroz-
tikako lehen finantza krisia. Ondo-
ren dator 1987ko crash hura, kon-
pondu zena bankuei diruak
palakadaka emanez. Gero estuasu-
nak atzerrietara esportatu ziren.
Mexikoko krisia ezagutu dugu,
beranduago Asia urrunekoa eta
ondoren Errusiakoa. Handiena
izan zen puntu.com-en burbuilaren
leherketa, orain zortzi urte. Eta
geroztikako urteetan oraingo leher-
keta puzten aritu gara�.

